ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի մայիսի 7-ի թիվ 1  որոշմամբ և հրապարակվում է 

«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը` «ՀՀ ՊՆ-ԲՄԱՊՁԲ-26-9/7»։
Պատվիրատուն` ՀՀ Պաշպանության նախարարությունը, որը գտնվում է ՀՀ ք. Երևան Բագրևանդի 5 հասցեում, ստորև ներկայացնում է իր կարիքների համար «Բժշկական սարքավորումների» ձեռքբերման նպատակով կազմակերպված «ՀՀ ՊՆ-ԲՄԱՊՁԲ-26-9/7» ծածկագրով գնման ընթացակարգի հրավերի վերաբերյալ 2026 թվականի մայիսի 5-ին ստացված հարցադրումը և դրա վերաբերյալ 2026 թվականի մայիսի 7-ին տրամադրված պարզաբանումը`

Հարցադրում N 1՝ 
         Հարգելի գործընկեր,

Հղում կատարելով «ՀՀ ՊՆ-ԲՄԱՊՁԲ-26-9/7» ծածկագրով հայտարարված բաց մրցույթի հրավերին, որի շրջանակում գնման առարկա է հանդիսանում ատամնաբուժական աշխատանքային կայանի ձեռքբերումը , և առաջնորդվելով հրավերի պարզաբանման վերաբերյալ սահմանված կարգով՝ խնդրում ենք տրամադրել հետևյալ հարցերի վերաբերյալ հստակ և հիմնավորված պարզաբանումներ՝ տեխնիկական բնութագրերի ճիշտ ընկալումն ու հավասար մրցակցային մասնակցությունը ապահովելու նպատակով․
1. Հիդրավլիկ շարժիչի փոխարինման հարցով
Խնդրում ենք պարզաբանել՝ արդյոք ընդունելի կհամարվի տեխնիկական լուծում, որի դեպքում հրավերով նախատեսված հիդրավլիկ շարժիչի փոխարեն առաջարկվում է էլեկտրական շարժիչ, պայմանով, որ վերջինս ապահովում է առնվազն մինչև 220 կգ ծանրաբեռնվածությամբ տեղաշարժման ֆունկցիոնալ հնարավորություն և այլ տեխնիկական ցուցանիշներով չի զիջում պահանջվողին։

2. Էլեկտրոշարժիչի արտադրողի վերաբերյալ
Խնդրում ենք պարզաբանել՝ արդյոք բժշկի կառավարման վահանակում կիրառվող էլեկտրոշարժիչի մասով ընդունելի կհամարվի այն տարբերակը, որի դեպքում  շարժիչը արտադրված է համաշխարհային ճանաչում ունեցող արտադրողների կողմից, մասնավորապես՝ Bien Air կամ Morita ընկերությունների կողմից, իսկ ծայրակալների մասով հնարավոր է ապահովել NSK արտադրողի համապատասխանությունը։

3. Ոտնակի միջոցով կառավարման ֆունկցիոնալության վերաբերյալ
Խնդրում ենք պարզաբանել՝ արդյոք տեխնիկական բնութագրին համապատասխան կհամարվի այնպիսի լուծում, որի դեպքում համակարգի կառավարումը ոտնակի միջոցով իրականացվում է բոլոր հիմնական ուղղություններով (վերև-ներքև, մեջքի բարձրացում-իջեցում), ինչպես նաև հնարավոր է թևի ներքևի հատվածում նախատեսել մետաղական աշխատանքային սեղան՝ սիլիկոնային շարժական մակերեսով (մոտավորապես 29x37 սմ, սիլիկոնի չափը՝ 28x36 սմ)։

4. Թքաքաշիչ համակարգի կոմունիկացիաների անցկացման վերաբերյալ
Խնդրում ենք պարզաբանել՝ հրավերով նախատեսված թքաքաշիչ համակարգի ապահովման համար անհրաժեշտ կոմունիկացիաների անցկացման դեպքում արդյոք ընդունելի կհամարվի դրանց իրականացումը արտաքին մակերեսով (հատակի վրայով), թե պարտադիր է կազմակերպել հատակի տակով՝ ապահովելով առավել էսթետիկ տեսք և հիգիենիկ շահագործման պայմաններ։ 
Վերոգրյալ հարցերի վերաբերյալ պարզաբանումը անհրաժեշտ է՝ ապահովելու համար հրավերով սահմանված տեխնիկական պահանջների միատեսակ ընկալումը և մասնակցության հավասար հնարավորությունները։
 Կանխավ շնորհակալություն համագործակցության համար։

      Պարզաբանում N 1՝  
     Հարգելի մասնակից հարցմանն ի պատասխան հայտնում ենք հետևյալը՝
· Առաջին կետի մասով՝ Էլեկտրական շարժիչը ընդունելի չէ, քանի որ պահանջված է հիդրավլիկ և հիդրավլիկ շարժիչները ավելի երկարակյաց են:

· Երկրորդ կետի մասով՝ Ձեր առաջարկը ընդունելի է, քանի որ առաջարկվող ապրանքանիշները  համարժեք են: 

· Երրորդ կետի մասով՝ Ձեր առաջարկը ընդունելի է, սակայն  մետաղական սեղանիկը պետք է լինի  շարժական:

· Չորրորդ կետի մասով՝ առավելությունը տրվելու է հատակի տակով մոնտաժման հնարավորություն ունեցող մասնակցին:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել   «ՀՀ ՊՆ-ԲՄԱՊՁԲ-26-9/7» ծածկագրով գնահատող հանձնաժողովի քարտուղար Լ. Թազայանին:
Հեռախոս՝ 010-66-24-94

Էլեկոտրանային փոստ՝ «l.tazayan@mil.am»։

